
 
 
 
 
Äntwert vun der Madame Gesondheetsministesch op d’parlamentaresch Fro n°6873 vum 21. 
September 2022 vum honorabelen Deputéierten Här Sven Clement  
 
 
1. Kann d’Ministesch eis d’Oflafdatumer grad ewéi déi verbleiwend Unzuel u Flaconen vun all deene 
verschiddenen Impfstoffer ginn, déi Lëtzebuerg am Moment op Stock huet? 
 
Déi héich Zuel u Vaccin’en an dem Stock zu Lëtzebuerg – ewéi och an deenen aneren europäesche Länner 
– erkläert sech duerch d’Art a Weis ewéi d’Hiersteller vum Vaccin d‘Kontrakter mat der europäescher 
Kommissioun verhandelen.  
 
D’Länner mussen sech gréisstendeels 12 - 15 Méint virun der effektiver Liwwerung vun de Vaccin’en 
iwwert d’Quantitéit prononcéieren.  
 
Zu deem Moment gëtt et nach keng Gewëssheet wéi ee Vaccin vu wéi engem Hiersteller effektiv eng 
Zouloossung fir de Marché kritt.  
 
Och ginn et zu deem Moment nach keng Studien iwwert d’Effektivitéit vum jeeweilege Vaccin par Rapport 
zu der Virusvariant déi de Moment vun der Liwwerung zirkuléiert. Dat erkläert datt d’Länner am Prinzip 
net nëmme Vaccin vun engem Hiersteller mä Vaccin vu méi Hiersteller bestelle mussen.  
 
Doriwwer raus wëssen d’Länner am Moment vun der Bestellung nach net ewéi d’Impfcampagne 12-15 
Méint méi spéid ausgesäit, dat souwuel wat d’Intervallen tëschent den Boosterdosissen ewéi 
d’Impfbereetschaft vun de Leit ugeet.  
 
Och ass zum Moment vun der Commande nach net gewousst wéi eng weider Vaccin’en d’Hiersteller 
tëschent dem Dag vun der Commande an dem Dag vun der effektiver Liwwerung par rapport zu eventuelle 
neie Variant’en entwéckelen. Esou konnt een z.B. déi nei bivalent Vaccin’en déi zanter dem Mount 
September vu Pfizer a Moderna geliwwert ginn réicht relativ rezent bestellen.  
 
Schlussendlech bleift ze bemierken datt d’Hiersteller vun de Vaccin’en der europäescher Kommissioun oft 
eng Mindestunzuel u Vaccin’en imposéieren. Souguer wann d’Länner da scho genug Vaccin’en bei engem 
Produzent bestallt hunn, sinn se de facto obligéiert duerch déi virgenannten Inconnu’en (Impfstrategie, 
Impfbereetschaft, reell Effektivitéit vum Vaccin, Virusmutatiounen…) trotzdem nach wieder Vaccin’en ze 
bestellen.  

2. Wéi vill Vaccinen huet d'Regierung bis elo missten zerstéieren? Kann d'Regierung oplëschten ëm wéi vill 
Flaconen vu wéi engen Hiersteller et sech heibäi handelt? 
 

 
 
 
3. Wéi héisch war de Käschtepunkt vun deenen zerstéierten Flaconen? 
 
De Akafspräis vun den Vaccinen, am Punkt 2. läit ëm déi 1,4 Milliounen Euro. 
 
 
4. Huet d'Ministesch Informatiounen iwwert déi EU wäit Zerstéierung vun Covid-19 Vaccinen? 
 
Et ginn keng EU Chifferen wéivill déi aner Länner zerstéieren. Moderna an Pfizer ass awer offiziell gefrot 
ginn fir een Service unzebidden fir hir Dosen kennen zeréckzehuelen an se duerno ze zerstéieren well all 
Land sech iwwer Stockage Capacitéiten beschwéiert. 
 
 

Lëtzebuerg, den 19. Oktober 2022 
 

D’Gesondheetsministesch 
(s.) Paulette LENERT 

